
1. Am beth mae’r adroddiad yn sôn? 
 
Mae gan Fwrdd Uchelgais Economaidd Gogledd Cymru (BUEGC) Weledigaeth 
uchelgeisiol i wella’r economi ledled gogledd Cymru. Mae’r Weledigaeth honno 
wedi cael ei chymeradwyo gan y Cabinet yn y gorffennol.  Caiff y Bwrdd ei gefnogi 
gan Grŵp Gweithredol sy'n cynnwys uwch swyddogion o bob cwr o'r rhanbarth. 
Mae unigolion yn y Grŵp Gweithredol yn gyfrifol am arwain Prosiectau i helpu i 
gyflawni’r Weledigaeth. Steve Bayley o Gyngor Bwrdeistref Sirol Wrecsam 
(Pennaeth Tai a’r Economi) yw’r Uwch-Swyddog Cyfrifol (USC) ar gyfer y gwaith 
digidol rhanbarthol, gyda chefnogaeth Tîm Datblygu Economaidd a Busnes Sir 
Ddinbych. 
 
Mae’r adroddiad hwn yn esbonio’r cyfleoedd a’r goblygiadau sydd ynghlwm wrth y 
gwaith digidol rhanbarthol i Gyngor Sir Ddinbych. 

 
2.  Beth yw'r rheswm dros lunio’r adroddiad hwn? 

 
Rhoi’r wybodaeth ddiweddaraf am y gwaith digidol sydd wedi cael ei wneud gan y 
Bwrdd hyd yma, yn arbennig y Strategaeth Cysylltedd Digidol ar gyfer y rhanbarth 
ynghyd ag un o’r prosiectau pwysig i helpu i gyflawni’r Strategaeth, sef y prosiect 
Rhwydwaith Ffeibr Llawn Lleol. Mae’r Rhwydwaith hwn yn rhaglen a weithredir gan 
Adran Ddigidol, Diwylliant, y Cyfryngau a Chwaraeon Llywodraeth y DU.  
 
Mae angen penderfynu a fydd y Cyngor yn mabwysiadu’r Strategaeth Cysylltedd 
Digidol rhanbarthol yn ffurfiol a rôl y Cyngor i ddarparu prosiect y Rhwydwaith.  

  
3. Beth yw argymhellion yr adroddiad? 
 

Bod y Cabinet: 
 

 yn mabwysiadu Strategaeth Cysylltedd Gogledd Cymru 

 yn cymeradwyo rôl Cyngor Sir Ddinbych fel Corff Arweiniol ar ran Bwrdd 
Uchelgais Economaidd Gogledd Cymru ar gyfer prosiect y Rhwydwaith 
Ffeibr Llawn Lleol 

 yn cytuno bod y Cyngor yn cymryd rhan mewn Cytundeb addas rhwng 
Awdurdodau a chyrff partner eraill o ran prosiect y Rhwydwaith Ffeibr Llawn 
Lleol 

 yn rhoi awdurdod i Gyfarwyddwr Corfforaethol yr Economi a’r Parth 
Cyhoeddus mewn ymgynghoriad â’r Swyddog Adran 151, y Swyddog 



Monitro a’r Arweinydd i gytuno ar delerau terfynol y Cytundeb Rhwng 
Awdurdodau. 

4. Manylion yr Adroddiad 
  

Yng nghyfarfod y Bwrdd Uchelgais ym mis Mawrth, cymeradwywyd Strategaeth 
Cysylltedd Digidol i’r rhanbarth, sy’n atodedig yn Atodiad 1.  Gofynnir i’r Cabinet 
fabwysiadu’r Strategaeth yn ffurfiol. 
 
Er mwyn cefnogi’r gwaith o gyflawni’r Strategaeth, cytunodd y Bwrdd Uchelgais yng 
nghyfarfod mis Mawrth i lunio a chyflwyno cais rhanbarthol i Gronfa Her Rhaglen 
Rhwydwaith Ffeibr Llawn Lleol Llywodraeth y DU1. Mae’r Gronfa ar gyfer buddsoddi 
mewn cysylltedd digidol a ddarperir gan y sector cyhoeddus yn unig.  Cynigwyd a 
chytunwyd bod Cyngor Sir Ddinbych yn awdurdod arweiniol at ddibenion cais y 
Rhwydwaith a bod Steve Bayley o Gyngor Bwrdeistref Sirol Wrecsam yn parhau i 
ddarparu rôl gyffredinol yr USC.  

 
Erbyn hyn, mae Llywodraeth y Deyrnas Unedig wedi cymeradwyo'r cais 
Rhwydwaith Ffeibr Llawn Lleol yng Ngogledd Cymru mewn egwyddor. Mae cynnig 
presennol y Rhwydwaith Ffeibr Llawn Lleol am fuddsoddiad gwerth tua £9 miliwn 
yn y rhanbarth. Caiff y buddsoddiad ei gyfeirio at wella cysylltedd ar draws y sector 
cyhoeddus yn y rhanbarth, gan arwain at welliant ehangach mewn rhwydweithiau 
sy'n gwasanaethu cymunedau. 

 
5. Sut mae'r penderfyniad yn cyfrannu at y Blaenoriaethau Corfforaethol? 
  

Mae Strategaeth Ddigidol y Bwrdd Uchelgais a’r prosiect Rhwydwaith Ffeibr Llawn 
Lleol yn cyfrannu’n uniongyrchol at Flaenoriaethau Corfforaethol Cyngor Sir 
Ddinbych: 

Clymu Cymunedau  

 Darparu band eang cyflym iawn a rhwydweithiau symudol i bawb. 

 Band eang cyflym iawn a rhwydweithiau symudol ledled y sir, gan gynnwys 
4G a 5G. 

 
Man lle bydd pobl iau am fyw a gweithio ynddo, a bod ganddynt y sgiliau i wneud 
hynny 

 Datblygu rhagor o gyfleoedd gwaith ar gyfer pobl ifanc 

 Swyddi sy’n apelio at bobl ifanc ac sy’n gydnaws â’u sgiliau. 
 
Trwy ddarparu band eang ffeibr llawn ar y raddfa arfaethedig, bydd modd i fwy o 
fusnesau'r rhanbarth gael mynediad at gysylltedd fforddiadwy o safon uchel, sydd fel 
arfer ar gael mewn canol trefi mwy yn unig. Nid yn unig y bydd hyn yn hwyluso twf 
diwydiannau digidol sy’n cefnogi swyddi hynod fedrus sy’n talu cyflogau uchel, ond 
hefyd y mwyafrif o sectorau eraill sy’n fwy dibynnol ar gysylltedd o safon uwch.  Mae’r 
rhain yn cynnwys twristiaeth, gweithgynhyrchu a manwerthu. Trwy ymgynghori’n 
helaeth a busnesau gyda chefnogaeth Cyngor Busnes Gogledd Cymru a Mersi, ar 
ran y Bwrdd Uchelgais, nodwyd bod cysylltedd digidol o’r math hwn yn flaenoriaeth 
gyson. 
 

                                            
1 https://www.gov.uk/guidance/local-full-fibre-networks-programme  

https://www.gov.uk/guidance/local-full-fibre-networks-programme


Mae tua traean o safleoedd y sector cyhoeddus sydd angen eu huwchraddio yn 
gysylltiedig ag iechyd ac mae tua 100 o'r rhain yn feddygfeydd, mewn cymunedau 
gwledig iawn ambell waith. Mae Llywodraethau’r DU a Chymru wedi nodi bod angen 
mabwysiadu mwy o dechnolegau digidol ym maes gofal iechyd. Mae’r diffyg 
presennol mewn cysylltedd ffeibr llawn yn y safleoedd hyn yn cyfyngu ar eu gallu i 
arloesi ac arbed arian fel sy’n digwydd mewn rhanbarthau eraill sydd â gwell 
cysylltedd, wrth i dasgau rheolaidd fel trosglwyddo cofnodion cleifion ddibynnu ar 
dechnolegau aneffeithiol ac araf (e.e. ffacs). 
 

6. Beth fydd cost hyn a beth fydd ei effaith ar wasanaethau eraill? 
  
 Adnoddau ychwanegol sydd eu hangen (staffio neu ariannol) 
  

TGCh  
 
Mae costau refeniw a chyfalaf wedi cael eu darparu. Mae Prif Swyddog Digidol 
Cyngor Sir Ddinbych wedi darparu rhestr o safleoedd corfforaethol i’w cynnwys yn y 
cynllun uwchraddio.  Ar ôl cwblhau’r gwaith gosod byddai arbedion posibl o £80k 
mewn refeniw yn dilyn ymlaen o fuddsoddiad cyfalaf o 70k.  Byddai modd gwneud 
gwelliannau mawr i led y band a fyddai wedyn yn gwella isadeiledd digidol ffisegol 
Sir Ddinbych.  Fodd bynnag ni fydd yr ymyrraeth hwn yn cyrraedd pob ardal o'r Sir 
a bydd y Cyngor Sir yn gweithio gyda phartneriaid a chymunedau i hwyluso 
ymyraethau lleol. 
 

 Cyfreithiol  
 
Bydd angen i gostau cyfreithiol Cyngor Sir Ddinbych gael eu cynnwys wrth 
ddrafftio'r dogfennau cyfreithiol priodol o ran Cytundeb Rhwng Awdurdodau. 

 
Bioamrywiaeth 

  
Dim effeithiau 

 
7. Beth yw prif gasgliadau'r Asesiad o Effaith ar Les?  
 

Mae’r prosiect yn canolbwyntio ar wella gofynion cysylltedd uniongyrchol a hirdymor 
ar draws sector cyhoeddus gogledd Cymru ac ar wella cysylltedd i fusnesau bach a 
chanolig. Yn hyn o beth, mae'r Asesiad Lles yn darlunio effeithiau positif 
uniongyrchol ar draws chwech o'r saith nod heb unrhyw effeithiau negyddol yn 
unrhyw un ohonynt.  
 

8. Pa ymgynghoriadau a gynhaliwyd gyda’r Pwyllgorau Craffu ac eraill? 
 
Cynhaliwyd ymgynghoriad trwy gydol 2018 dan arweiniad Tîm Datblygu 
Economaidd a Busnes Cyngor Sir Ddinbych, gan gynnwys swyddogion o Gyngor 
Sir Ddinbych (Datblygu Economaidd a Busnes, TGCh, Cwsmeriaid, Cyfathrebu a 
Marchnata), a; 
 

 pob un o’r Awdurdodau Lleol eraill yng ngogledd Cymru (TGCh a Datblygu 
Economaidd) 

 Llywodraeth Cymru (Yr Is-Adran Seilwaith) 

 Llywodraeth y DU (Yr Adran Ddigidol, Diwylliant, y Cyfryngau a Chwaraeon)  



 Bwrdd Uchelgais Economaidd Gogledd Cymru 

 Bwrdd Iechyd Prifysgol Betsi Cadwaladr (GIG)  

 Gwasanaeth Gwybodeg Cenedlaethol Cymru (GIG) 

 Cyngor Busnes Gogledd Cymru a Mersi Dyfrdwy 

 Ffederasiwn Busnesau Bach 
  

Mae canlyniad yr ymgynghoriad hwn wedi cynnwys Strategaeth Cysylltedd Digidol 
Gogledd Cymru (Atodiad 1), Cynllun Gweithredu Cysylltedd Digidol i Gais Twf y 
Bwrdd Uchelgais a chais arfaethedig Gogledd Cymru i'r Rhaglen Rhwydwaith Ffeibr 
Llawn Lleol. 
 

9. Datganiad y Prif Swyddog Cyllid 
  
Dylai costau'r cyngor sy'n gysylltiedig â lletya’r prosiect gael eu hadfer trwy 
ffynhonnell y cyllid neu trwy gyfraniadau gan y rhanbarth. Dylai’r cytundeb ffurfiol 
rhwng awdurdodau sicrhau bod risgiau sy’n ymwneud â chyflogaeth neu 
ddarpariaeth ehangach y prosiect yn cael eu rhannu’n gyfartal rhwng y partneriaid.  

10. Pa risgiau sydd ac a oes unrhyw beth y gallwn ei wneud i'w lleihau? 
  

Ni ragwelir unrhyw risgiau mewn perthynas â’r Cyngor yn mabwysiadu Strategaeth 
Gysylltedd Gogledd Cymru. Dylid adolygu'r Strategaeth yn achlysurol er mwyn 
sicrhau ei bod yn dal i fod yn berthnasol. 

11. Pŵer i wneud y Penderfyniad 
  

Deddf Llywodraeth Leol 2000 adran 2, y pŵer i ymrwymo i drefniadau, sy’n hwyluso 
ac sy’n ffafriol i les amgylcheddol, economaidd a chymdeithasol.  
 
Mesur Llywodraeth Leol Cymru 2009 adran 12 (2) o ran dyletswyddau cydweithio.  

 


